
Annotasiya. Mәqalәdә Azәrbaycanın ayrılmaz bir parçası olan Qarabağın әdәbi-tarixi әnәnә-
lәrindәn vә görkәmli yaradıcı simalarından bәhs olunur. Göstәrilir ki, Azәrbaycan arxeoloqlarının 
tәdqiqatları vә şifahi xalq әdәbiyyatı nümunәlәrindәki Qarabağ әrazilәrilә bağlı toponimlәr, hәmin 
әrazilәrin Dağlıq Qarabağın deyil, geniş mәnada aranlı-dağlı Qarabağın milli möhürü olduğunu 
konkret faktlarla tәsdiqlәyir. Mәqalәdә belә bir fakt da xüsusi vurğulanır ki, böyük Azәrbaycan şairi 
Nizami Gәncәvinin “Bәrdәnin tәrifi” şeiri әslindә geniş mәnada “Külli Qarabağın” әn gözәl 
tәrәnnümüdür. 
Vәtәn coğrafiyasının tәbii göstәricilәrini vәsf edәn Molla Pәnah Vaqif, Azәrbaycan realist-satirik 
әdәbiyyatının әsas yaradıcılarından olan Qasım bәy Zakir, satirik şeirlәrilә Qarabağda ad-san 
qazanmış Baba bәy Şakir, Xan qızı Xurşidbanu Natәvan, professional musiqi mәktәbinin banisi 
Üzeyir Hacıbәyov, Nәcәf bәy Vәzirov, Yusif Vәzir Çәmәnzәminli, Әbdürrәhim bәy Haqverdiyev 
vә digәr mәşhur şәxsiyyәtlәr haqqında mәlumatlar mәqalәdә geniş işıqlandırılmışdır. 

Abstract. In the article it is discussed on literary-historical traditions and prominent creative figures 
of Karabakh, an integral part of Azerbaijan. Researches of Azerbaijani archaeologists and 
toponymies related to Karabakh territories in the samples of folk literature prove with facts that 
those lands are not a national stamp of Nagorno Karabakh, but of lowland-mountainous Karabakh 
in a broad sense. The article also highlights the fact that the great Azerbaijani poet Nizami Ganjavi's 
poem “Praise of Barda” is the most beautiful expression of “All-Karabakh” in broad terms. 
Information about Molla Panah Vagif, praising the natural features of the country's geography, 
Gasim bey Zakir, one of the main creators of realist-satirical literature of Azerbaijan, Baba bey 
Shakir, Khan gizi Khurshidbanu Natavan, well-known in Karabakh for satirical poems, Uzeyir 
Hajibeyov, founder of professional music school, Najaf bey Vazirov, Yusif, Vazir Chamanzaminli, 
Abdurrahim bey Hagverdiyev and other notable personalities is widely provided in the article. 

Giriş / Introduction 
 
Azәrbaycan Qafqazın әn qәdim insan mәs-

kәnlәrindәn biridir. Qarabağın qәdim tarixi pro-
toazәrbaycanlıların (prototürklәrin) ölkәmizin 
әrazisindәki qәdim mәskunlaşma tarixinin әsas 
әlamәtlәrini özündә әks etdirir. Qarabağ әrazi-
sindәki Azıx mağarasından tapılmış çәnә sümü-
yü burada ilkin insan mәskunlaşmasının alt pa-
leolit dövründәn, yәni üç yüz әlli min il әvvәl-
dәn mövcud olduğunu göstәrir. Azıx vә Tağlar 

mağaraları ibtidai insanların formalaşma pro-
seslәrini әhatә edәn Quruçay mәdәniyyәtinin 
mahiyyәtini vә әhәmiyyәtini müәyyәn edәn ya-
şayış mәskәni kimi qәbul olunur. Azәrbaycan 
arxeoloqlarının Azıx vә Tağlar qәdim insan dü-
şәrgәlәri ilә bağlı fәrziyyәlәri vә qәnaәtlәri dә 
bu yerlәrin ilkin sakinlәri olan ulu әcdadlarımı-
zın torpağa sahiblik duyğusunu әks etdirir.  

 
 

Әsas hissә / Main Part 
 

İpәk yolunun üzәrindә yerlәşmәsi, Xudafә-
rin körpülәri vasitәsi ilә Şәrqә, Gәncә-Tiflis yo-
lu ilә Rusiyaya, Türkiyәyә vә Qәrbә doğru qu-
rulan әlaqәlәr Qarabağda iqtisadiyyatın vә tica-
rәtin inkişafı ilә bәrabәr, әdәbi-mәdәni mühitin 
dә inkişafına böyük tәkan vermişdir. Buna gö-
rәdir ki, әn qәdim zamanlardan başlayaraq, tari-
xin bütün dövrlәrindә Qarabağda iqtisadi hәyat 
vә әdәbi-mәdәni mühit daim inkişaf etmişdir. 
Uzun әsrlәr boyu Qarabağda Azәrbaycan incә-
sәnәtinin müxtәlif sahәlәri: xalq musiqisi, aşıq 
sәnәti, muğamat vә ifaçılıq xüsusi inkişaf yolu 
keçmişdir. Tәsadüfi deyildir ki, Qarabağ “Qaf-
qazın konservatoriyası” kimi böyük şöhrәt qa-
zanmışdır. 

Zәngin folklor nümunәlәri Qarabağın milli 
kimlik pasportudur.  

Qarabağ folklorunda çoxsaylı әsatirlәrin ol-
ması bu diyarın әn qәdim Azәrbaycan torpaqla-
rı olduğunu bir daha sübut edir. Qarabağ әrazi-
sindәn toplanılmış әsatirlәrdә dünyanın yaranı-
şı, günәşin çıxması, yağış yağması kimi, ibtidai 
insanların tәbiәt haqqındakı tәsәvvürlәrinin әks 
olunması, bu yurdun qәdimliyinә şahidlik edir. 
Qarabağdan toplanılmış bir әsatirdә dünyanın 
yaranışı haqqında deyilir: “Cәbrayıl, Әzrayıl, 
Mikayıl adında üç qardaş olub. Allah-tala bun-
lara deyib ki, gedin bir az palçıx gәtirin… Al-
lah-taala bu palçıxdan adam düzәldib. Bu, bir 
az kobud olub. Bir az yonublar. O yerә tökülәn 
yonqardan da mal hazırlayıblar. Mal canın yon-
qarıdı”. 

Bundan başqa, şifahi xalq әdәbiyyatı nümu-
nәlәrindәki Qarabağ әrazilәri ilә әlaqәdar olan 
yer adları: Bayat qalası, Malıbәyli, Budaqdәrә, 

Әjdaha qayası, Oğlan-qız dәrәsi, Kar gümbәz 
vә sair kimi toponimlәr bu torpaqların Azәrbay-
can möhürüdür. Bu regionun müxtәlif yer adla-
rının Pәnahәli xan, Cavanşir, İbrahim xan, Ağa 
Mәhәmmәd şah Qacar, Qaçaq Nәbi kimi tarixi 
şәxsiyyәtlәrlә birlikdә çәkildiyi әfsanә vә rәva-
yәtlәr Qarabağ tarixinin ayrı-ayrı dövrlәrinin 
milli kimlik pasportudur. Folklor örnәklәrindә 
Dağlıq Qarabağın deyil, geniş mәnada aranlı-
dağlı Qarabağın sanki xәritәsi çәkilmiş, dәqiq 
sәrhәdlәri göstәrilmişdir: 

 
Sınıq körpü sәrhәddi-mülki İran,  
Günbatanı Basarkeçәr, İrәvan, 
Qiblәsidir Araz çayı, Naxçıvan, 
Gündoğanı Arazla Kür qovuşan, 
Cavanşirlәr dastanıdır Qarabağ! 

 
Azәrbaycan şifahi xalq әdәbiyyatı nümunә-

lәrindә ölkәmizin qәdim tarixi әrazisi vә dilbәr 
guşәsi kimi Qarabağa sonsuz sevgi notları ifadә 
olunur. Azәrbaycanda bir neçә variantda yayıl-
mış vә mәşhur “Qarabağ şikәstәsi” üzәrindә 
oxunan aşağıdakı bayatı dillәr әzbәridir: 

  
Mәn aşiqәm, qara bağ,  
Qara salxım, qara bağ. 
Dünya cәnnәtә dönsә, 
Yaddan çıxmaz Qarabağ! 

 
“Kitabi-Dәdә Qorqud” eposunda Qarabağla 

bağlı toponimlәrin mövcudluğu bu torpaqların 
qәdim Azәrbaycan әrazilәri olmasını qәti şәkil-
dә nümayiş etdirir. Eposda әsas yer tutan Bayat 
Eli anlayışı coğrafi mәkan olaraq Kür vә Araz 

çayları әtrafındakı әrazilәri әhatә edir ki, bunla-
rın arasında Qarabağ bölgәsinә dә aid yaşayış 
mәskәnlәrinin olması milli kimlik baxımından 
mühüm әhәmiyyәtә malikdir. Eyni zamanda, 
“Kitabi-Dәdә Qorqud”un ayrı-ayrı boylarında 
adıçәkilәn Bәrdә, Quzanlı, Qaraqut dağı, Nәr-
giz tәpә, Daş Uşen vә sair kimi Qarabağ topo-
nimlәri bu yerin oğuz türklәrinә – indiki azәr-
baycanlılara aid olduğunu göstәrir. Bundan baş-
qa, әsasәn VI-VII әsrlәrin hadisәlәrini әhatә 
edәn “Kitabi-Dәdә Qorqud”un bütün boyların-
da, o cümlәdәn, Qarabağda cәrәyan edәn boy-
larda qardaş Türkiyә vә qonşu Gürcüstanla bağ-
lı yer adları olduğu halda, nәinki ermәnilәrә aid 
yer adlarının, hәtta heç bir ermәni sözünün ol-
maması, onların hәmin dövrlәrdә bu torpaqlar-
da yaşamadıqlarının sübutudur.  

Qarabağ mәdәni mühiti daha çox musiqi-
muğamat üstündә köklәnsә dә, burada aşıq sә-
nәti dә inkişaf etmişdir. Qarabağ aşıq mühiti 
Kәlbәcәr aşıq mәktәbi ilә birlikdә addımlamış-
dır. Sarı Aşıq (XVII әsr), Abdalgülablı Aşıq Va-
leh (1766-1822), Ağdabanlı Qurban (1859-1935), 
Aşıq Pәri (1811-1833), Aşıq Bәsti (1840-1936) 
kimi Qarabağ aşıqları Azәrbaycan aşıq sәnәtinә 
әhәmiyyәtli töhfәlәr vermişlәr. XIX әsrdә Qa-
rabağda qadın aşıqların yaşayıb-yaratmaları, 
dövrü üçün mütәrәqqi hadisә idi. 

Tarix boyu hәmişә Azәrbaycan yazılı әdә-
biyyatında Qarabağ mövzusu geniş yer tutmuş-
dur. Mәsәlәn, böyük Azәrbaycan şairi Nizami 
Gәncәvinin (1141-1209) “İskәndәrnamә” poe-
masındakı “Bәrdәnin tәrifi” әslindә geniş mә-
nada “küllü-Qarabağın” tәrәnnümüdür: 

 
…Yayında dağlara lalәlәr sәpәr, 
Qışını baharın nәsimi öpәr. 
O yaşıl meşәsi cәnnәtә bәnzәr, 
Şәn әtәklәrinә bağlanmış kövsәr… 
Qırqovul yuvası hәr sәrv ağacı, 
Oxuyur kәkliyi, ötür turacı. 
…Reyhanı yaşıldır illәr uzunu, 
Hәr çeşid naz-nemәt bürümüş onu. 
Yem üçün quş gәlәr bu gözәl yurda,  
İstәsәn quş südü taparsan burda. 
Torpağı yoğrulmuş qızıl suyundan,  
Elә bil hәr yanda açmış zәfәran. [6, s.201] 

 

Qarabağdan çıxmış şairlәr vә el sәnәtkarları 
Azәrbaycan әdәbiyyatının inkişafında mühüm 
rol oynamışlar. Nәsil şәcәrәsi Qarabağla bağlı 
olan görkәmli Azәrbaycan şairi Mәhәmmәd Fü-
zuli (1494-1556) Azәrbaycan әdәbiyyatına dün-
ya şöhrәti qazandırmışdır. Dahi sәnәtkarın mәş-
hur “Leyli vә Mәcnun” poeması türk-müsәlman 
dünyasının “Romeo vә Cülyetta”sı hesab olu-
nur. Mәhәmmәd Füzulinin lirikası Azәrbaycan 
şeir mәdәniyyәtinin Nizami Gәncәvidәn (XII 
әsr) sonra vә Molla Pәnah Vaqifdәn (XVIII әsr) 
әvvәlki dövrün әn uca sәnәt zirvәsidir. Mәşhur 
“Mәni candan usandırdı” qәzәli әruz vәznli 
Azәrbaycan klassik şeirinin nadir әdәbi hadisә-
sidir. Görkәmli Azәrbaycan bәstәkarı Fikrәt 
Әmirovun dahiyanә şәkildә yazdığı “Füzuli 
kantatası” adlı musiqi әsәri Mәhәmmәd Füzuli-
nin “Mәni candan usandırdı” qәzәlinin sevgi, 
hicran vә vüsal duyğularını әbәdilәşdirir: 

 
Mәni candan usandırdı, cәfadan yar  

usanmazmı, 
Fәlәklәr yandı ahimdәn, muradım şәmi  

yanmazmı? 
…Şәbi-hicran yanar canım, tökәr qan çeşmi- 

giryanım, 
Oyadar xәlqi әfqanım, qara bәxtim  

oyanmazmı? 
Füzuli rindü-şeydadır, hәmişә xәlqә rusvadır, 
Sorun kim bu nә sevdadır, bu sevdadan  

usanmazmı?  
 

XVIII әsr Azәrbaycan әdәbiyyatının görkәm-
li yaradıcısı Molla Pәnah Vaqifin (1717-1797) 
Qarabağ xanının vәziri kimi düşünülmüş vә 
mәqsәdyönlü ictimai-siyasi fәaliyyәti ölkәmizin 
dövlәtçilik tarixinin parlaq sәhifәlәrini tәşkil 
edir. O, Qarabağ xanlığının qonşu dövlәtlәrlә 
әlaqәlәrinin genişlәndirilmәsi vә xalqla ünsiy-
yәtin möhkәmlәndirilmәsi sahәsindә faydalı iş-
lәr görmüş, Şuşa qalasının müdafiәsini tәşkil et-
mişdir. 

Molla Pәnah Vaqif Azәrbaycan әdәbiyyatın-
da erkәn realizmin әsas yaradıcısıdır. Vaqifin 
yaradıcılığı yazılı әdәbiyyatda klassik әruz şei-
rinin yekununu, heca vәznli şeirin möhkәm bü-
növrәsini tәşkil edir. Onun şeirlәrindә Azәrbay-
can mövzusu açıq şәkildә ifadә olunur vә ön 
mövqedә dayanır. Tәbiәt vә insan gözәlliklәrini 

ümumi şәkildә mәnalandıran qәdim dövr vә or-
ta әsrlәr Azәrbaycan şeirlәrindәn fәrqli olaraq, 
müasiri vә yaxın dostu Molla Vәli Vidadinin 
dediyi kimi Molla Pәnah Vaqif “Külli-Qaraba-
ğın abi-hәyatı”nı ilhamla tәrәnnüm etmişdir. 
Әsrarәngiz Qarabağ torpağı Vaqifә “nәrmәna-
zik bayatı kimi” әziz vә doğma olan Vәtәn tor-
pağıdır. O, Azәrbaycan әdәbiyyatına şeirlәrindә 
vәsf etdiyi “ağ әllәri әlvan hәnadan”, “şәkәr gü-
lüşü”, “әnniksiz-kirşansız” tәbii görkәmә malik 
“hәyası üzündә, әqli başında” olan “ellәr yara-
şığı, ölkә gözәli”nin bәdii obrazını gәtirmişdir: 

 
İxtilatı şirin, sözü mәzәli, 
Şәkәr gülüşündәn canlar tәzәli, 
Ellәr yaraşığı, ölkә gözәli, 
Nә gözәl doğubsan anadan, Pәri. 
 

Hәlә XVIII әsrdә Molla Pәnah Vaqif “Hayıf 
ki, yoxdur” şeiri ilә konkret olaraq Vәtәn coğ-
rafiyasının tәbii gözәlliklәrini Azәrbaycan şeir-
lәrindә әks etdirmәyin әsasını qoymuşdur. Şeir-
dәki “Kür qırağı” yer adı Azәrbaycan әdәbiya-
tında yeni meydana çıxmış ölkә coğrafiyası an-
layışının parlaq nümunәsidir [2, s.52]. Vaqif 
“әcәb seyrәngahı”, “qış günü qışlağı”, Qıraqba-
san kimi “gözәl obası”, insanlarında yüksәk 
“adamlıq әdası” olan Kür qırağının bәnzәrsiz 
poetik obrazını yaratmışdır. Vaqifin şeirlәrindә-
ki “yaşılbaş sona” şairin mәnsub olduğu xalqın 
da, doğma Vәtәn tәbiәtinin dә ümumilәşdiril-
miş rәmzidir.  

Böyük söz ustası vә dövlәt xadimi Molla Pә-
nah Vaqifin 1797-ci ildә yazdığı dәrin ictimai-
siyasi mәzmuna malik olan mәşhur “Görmә-
dim” müxәmmәsi Azәrbaycan әdәbiyyatında 
zәmanәnin әdalәtsizliklәrinә qarşı yazılmış әn 
cәsarәtli ittihamnamәdir: 

 
Mәn cahan mülkündә mütlәq, doğru halәt  

görmәdim, 
Hәr nә gördüm, әyri gördüm, özgә babәt  

görmәdim, 
Aşinalar ixtilatında sәdaqәt görmәdim, 
Biәtü iqrarü immanü dәyanәt görmәdim, 
Bivәfadan lacәrәm, tәhsili-hacәt görmәdim! 
 
…Kizbi-böhtandan savayı bir hekayәt  

görmәdim, 

…Bulmadım bir dost ki, ondan bir әdalәt  
görmәdim, 

…Heç kәsdә haqqa layiq bir ibadәt  
görmәdim,  

…Qәdrü-qiymәt istәyib, qeyri әz xәsarәt  
görmәdim, 

İşlәnәn işlәrdә әhvamü-lәyaqәt görmәdim. 
 
…Vaqifa, ya rәbbәna, öz lütfünü eylә pәnah, 
Sәndәn özgә kimsәdә lütfü-inayәt görmәdim.  

[5, s.245] 
 

Molla Pәnah Vaqifin şeirlәri Mirzә Fәtәli 
Axundzadәni heyrәtә gәtirmişdir.  

Azәrbaycan xalqının Ümummilli lideri Hey-
dәr Әliyev 1982-ci ildә Şuşa şәhәrindә Molla 
Pәnah Vaqifә möhtәşәm bir mәqbәrә ucaltmış 
vә ilk Vaqif poeziya günlәrindә iştirak vә çıxış 
etmişdir.  

XIX әsrdә Qarabağda yaşayıb-yaratmış Qa-
sım bәy Zakir (1784-1857) Azәrbaycan realist-
satirik әdәbiyyatının әsas yaradıcılarından biri-
dir. Daha doğrusu, o, Azәrbaycan didaktik sati-
rasının parlaq nümunәlәrini yaratmışdır. Onun 
ciddi ictimai mәzmuna malik olan satiralarının 
sonunda hәyatın çәtinliklәrindәn çıxış yolları 
haqqında qiymәtli öyüd-nәsihәtlәr verilmişdir. 
Qarabağın tanınmış bәy nәsillәrindәn olan Qa-
sım bәy Zakir bir çox tarixi hadisәlәrin şahidi 
vә iştirakçısı olmuşdur. O, 1826-1828-ci il Ru-
siya-İran müharibәsi zamanı Qafqaz Müsәlman 
Könüllü Süvari Dәstәsinin tәrkibindә tәmsil 
olunaraq Şuşa şәhәrinin müdafiәsindә iştirak et-
mişdir. Şeirlәri ilә dә Qarabağda qazandığı nü-
fuzu nәzәrә alan Mehdiqulu xan Cavanşir Qa-
sım bәy Zakirә Xındırıstan kәndini bağışlamış-
dır. Cәmi iyirmi beş evdәn ibarәt olan bu kәnd-
dә Qasım bәy Zakir kәndlilәrlә yaxın ünsiyyәt 
qurmuşdur. Lakin çar Rusiyasının Qarabağdakı 
hakim dairәlәri Qasım bәy Zakirin xalq arasın-
dakı nüfuzuna qısqanc münasibәt bәslәmiş, nә-
ticәdә şairin ailә üzvlәri haqsız vә әdalәtsiz cә-
zalara mәruz qalmışlar.  

Böyük cәsarәtlә zәmanәsinin haqsızlıqlarını 
tәnqid edәn Qasım bәy Zakir çar Rusiyasının 
Azәrbaycanda söz vә mülkiyyәt sahibi olan 
bәylәri aşağılamaq, onların hüquqlarını әllәrin-
dәn almaq siyasәtinә qarşı çıxmış, hәbsxana vә 
sürgün hәyatı keçirmәli olmuşdur. Mirzә Fәtәli 

Axundzadәnin (1812-1878) kömәyi ilә hәbs cә-
zasından xilas edilәn Qasım bәy Zakir ömrünün 
axırınadәk müstәmlәkәçilik siyasәti ilә barış-
mamışdır. “Zәmanәnin tәnqidi”, “Divanbәyilәri 
hәcv”, “Vilayәtin mәğşuşluğu haqqında”, “Çıx-
madı qurtulaq dәrdi-bәladan”, “Bәrdә xәrabәlә-
ri” vә sair satiraları ümumiyyәtlә satirik әdәbiy-
yatın dәyәrli nümunәlәri olmaqla bәrabәr, hәm 
dә dövrün ictimai ziddiyyәtlәrinin aynasıdır: 

 
Çıxmadı qurtulaq dәrdi-bәladan, 
Gündә bir zakonu görәn canımız! 
Hәr ayın başında bir yol dәgşilәn, 
Adәti-qanuni görәn canımız!  
 
Tәsadüf qalmadı gәdaya, bәyә, 
Barıkeşlәr indi keçib yedәyә, 
Qәnaәt eylәsin bezә, qәdәyә, 
Cameyi-güldüni görәn canımız. [4, s.43] 

 
Azәrbaycan әdәbiyyatında satira Qasım bәy 

Zakirin yaradıcılığı ilә әdәbi prosesdә özünә 
möhkәm mövqe qazanmışdır. Zakirin satiraları 
“Molla Nәsrәddin” satira mәktәbi üçün zәmin 
hazırlamışdır. 

Bundan başqa, Baba bәy Şakir (1769-1844) 
dә satirik şeirlәri ilә Qarabağda ad-san qazan-
mışdır. Qasım bәy Zakirlә Şakirin yaxın müna-
sibәtlәrinin olması realist-satirik әdәbiyyatın in-
kişafına tәsir göstәrmişdir. Pәnahәli xanın nәs-
lindәn olan Baba bәy Şakir dövrün haqsızlıqla-
rını qamçılamış, hakim tәbәqәni açıq tәnqid et-
mәkdәn çәkinmәmişdir. Qarabağ vilayәtindәki 
ictimai-siyasi proseslәri satirik tәrzdә tәsvir 
edәn Baba bәy Şakirin Әmiraslan bәyә vә Qa-
sım bәy Zakirә yazdığı mәnzum mәktublar 
onun cәsarәtli vә açıqfikirli bir şair olduğunu 
göstәrir. Baba bәy Şakirin 

“Bu nә qubernator, bu necә sәrdar?” misrası 
ilә başlayan satirasındakı  

…“Dağılıb vilayәt oldu tar-mar!”, yaxud 
“xalqın işi ah-әfqanә dönübdür” kimi fikirlәr 
şairin yaşadığı ağır dövrana sәrt münasibәtini 
ifadә edir. 

Qarabağ xanlarından olan Mehdiqulu xanın 
qızı şairә Xurşidbanu Natәvanın (1830-1897) 
bәnzәrsiz lirikası vә xeyriyyәçilik fәaliyyәti ta-
rixdә mühüm izlәr salmışdır. Xurşidbanu Natә-
van Şuşa şәhәrinә içmәli su çәkdirmiş, maarifin 

inkişafına vә abadlıq işlәrinә qayğı göstәrmiş, 
kasıb insanlara dәstәk olmuşdur.  

Xan qızı Xurşidbanu Natәvan Qarabağda 
fәaliyyәt göstәrmiş “Mәclisi-üns” әdәbi mәcli-
sinin әsas tәşkilatçılarından olmuş vә bu şairlәr 
mәclisinin ardıcıl olaraq davam etdirilmәsinә 
dәstәk vermişdir. Övladını itirmiş Natәvanın 
şeirlәrindә kәdәr vә ümid motivlәri ifadә edil-
mişdir.  

 
Yenә ya rәb, nә qәmgindir mәnim bu şad olan  

könlüm, 
Rümuzi-eşqdәn agah olub, ustad olan könlüm. 
 
Görübdür yari әğyarә olubdur mәhvi-nәzzarә, 
Edibdir sinәsin parә, mәnim abad olan könlüm. 
 
...Fәraqin ruzi-mәhşәrdir, sәrasәr möhnәti- 

qәvdir. 
O zülfün kimi dәrhәmdir, mәnim azad olan  

könlüm. 
 
Baxın bu Natәvan zarә, günü bәxtim kimi qarә,  
Gәzәr Mәcnun tәk avarә, mәnim naşad olan  

könlüm. [1, s.67-68] 
 

Bununla yanaşı, Xurşidbanu Natәvanın Qa-
rabağın tәbiәt gözәlliklәrini tәrәnnüm edәn nik-
bin ruhda yazılmış şeirlәri dә vardır. Belә şeir-
lәrdә Natәvanın şeirlәri poetik baxımdan bәdii 
söz ustalığı, özünәmәxsus orijinal tәsvir vasitә-
lәri ilә sәciyyәlәnir. Natәvan tәbiәt tәsvirlәrin-
dәn özünün әhvali-ruhiyyәsini, cәmiyyәtdәki 
tәzadlı hadisәlәrә münasibәtini ifadә etmәk 
üçün yaradıcı şәkildә istifadә etmişdir:  

 
Sәni kimdir sevәn bica, qәrәnfil? 
Sәnә mәn aşiqi-şeyda qәrәnfil! 
 
Sәni gülşәn әra aşüftә gördüm, 
Yәqin bildim dutub sevda, qәrәnfil! 
 
...Driğa kim, vәfasızdır bu gülşәn, 
Gedәr bu tәlәti-ziba, qәrәnfil! 
 
Üzündәn pәrdәyi-nazın kәnar et! 
Unutma aşiqi, haşa, qәrәnfil! [1, s.78] 

XIX әsrdә Qarabağda fәaliyyәt göstәrmiş 
“Mәclisi üns”, “Mәclisi-fәramüşan” kimi mәş-
hur әdәbi mәclislәr Azәrbaycan әdәbiyyatının 
inkişafına güclü tәsir göstәrmişdir. Bu әdәbi 
mәclislәrdә Qarabağın şairlәri ilә yanaşı, musi-
qiçilәrin dә iştirakı tәmin edilmişdir. Qarabağ 
әdәbi mәclislәrindә şeir müsabiqәlәri keçiril-
miş, muğam gecәlәri tәşkil olunmuş, әdәbiyyat 
mәsәlәlәri müzakirә olunmuşdur. 

Daha geniş şәbәkәyә malik olan “Mәclisi 
üns” әdәbi mәclisi 1864-1872-ci illәrdә yerli 
şair Hacı Abbas Ağanın evindә tәşkil olunmuş, 
sonra Xurşidbanu Natәvanın iqamәtgahına kö-
çürülmüşdür. Xurşidbanu Natәvan, Hacı Abbas 
Ağa, Mirzә Rәhim Fәna, Mirzә Әlәsgәr Növ-
rәs, Mehdiqulu xan Vәfa, Mirzә Sadiq Piran, 
Mirzә Mәhәmmәd Katib, İbrahim bәy Azәr, 
Bәhram bәy Fәdai, Mirzә Әbdül Şәhid, Mehdi 
bәy Sarıcalı, Talıb bәy Mirzә Vәzirov, Mirzә 
Haqverdi Sәfa, Mirzә Hәsәn Yüzbaşov vә baş-
qaları bu әdәbi mәclisin әsas iştirakçıları ol-
muşlar. Burada şeirlәşmәkdәn başqa, әdәbiyyat, 
tarix, musiqi vә maarif haqqında söhbәtlәr tәş-
kil edilmişdir. Xan qızı Natәvanın rәhbәrlik et-
mәsinә görә Şamaxıdan Seyid Әzim Şirvani, 
Naxçıvandan Mәhәmmәd Tağı Sidqi, Şәkidәn 
İsmayıl bәy Sәdrәddinbәyov vә başqaları 
“Mәclisi üns”lә әlaqә yaratmış, bura şeirlәr vә 
mәktublar göndәrmişlәr. “Mәclisi üns” әdәbi 
mәclisindә hәr il Novruz bayramına hәsr edil-
miş şeir gecәlәri tәşkil olunmuş, musiqi mәclis-
lәri düzәnlәnmişdir. 

Mir Möhsün Nәvvabın rәhbәrliyi ilә Şuşa 
şәhәrindә 1872-ci ildәn fәaliyyәt göstәrmiş 
“Mәclisi-fәramuşan” (“Unudulmuşların mәcli-
si”) әdәbi mәclisi ilә “Mәclisi üns” arasındakı 
sağlam rәqabәt Qarabağda әdәbiyyatın vә incә-
sәnәtin inkişafına güclü tәkan vermişdir. Mir 
Möhsün Nәvvab, Abdulla bәy Asi, Fatmaxanım 
Kәminә, Mirzә Әbdül Şahin, Hәsәnәli xan Qa-
radaği, Әbülhәsәn Şahid vә başqalarının iştirakı 
ilә keçirilәn әdәbi mәclislәrdә şeir qiraәti vә 
müzakirәlәrindәn başqa, xüsusi olaraq musiqi 
gecәlәri dә tәşkil edilmişdir.  

 XIX әsrdә Azәrbaycanın tanınmış simaları 
tәrәfindәn yaradılmış “Qarabağnamә”lәr sәnәd-
li bәdii-publisist nәsr әsәrlәridir. 

“Qarabağnamә”lәr – Azәrbaycanın üzvi tәr-
kib hissәsi olan Qarabağın tarixi salnamәsi vә 
inzibati kimlik vәsiqәlәridir.  

“Qarabağnamә”lәr – Qarabağın tarixi salna-
mәsi vә әdәbi güzgüsüdür. 

Mirzә Adıgözәl bәyin “Qarabağnamә” әsә-
rindә Qarabağın tarixi fonunda bu diyarın tәbiә-
ti, şәhәrlәri, kәndlәri vә әhalisi haqqında nәsr 
tәhkiyәsi ilә zәruri mәtlәblәr ifadә olunmuşdur. 
Mirzә Adıgözәl bәyin “Qarabağnamә”si sәnәdli 
tarixi roman tәsiri bağışlayır. Әsәrdә Pәnahәli 
xan tәrәfindәn Şuşa şәhәrinin salınması nağıl-
vari şәkildә aşağıdakı kimi tәsvir edilmişdir: 
“Mәrhum Pәnahәli xan xanlıq adı almağı çox 
arzu edir vә hәmişә o ali mәnsәbә rәğbәt bәslә-
yirdi… O, oturub öz-özünә düşündü ki, ….hәr 
an dәyişmәkdә olan fәlәyin …rәngdәn-rәngә 
girәn çarxın alçaqlığından qafil olmaq ağıllı vә 
bilikli adamlara yaramaz. …Yaxşısı vә münasi-
bi budur ki, möhkәm bir bina vә qala tiksin… 
Çünki şir nә qәdәr heybәtli olsa da, ona bir hin 
lazımdır. …Buna görә gedib Bayatda (indiki 
Şuşa şәhәrinin yerindә) 1161-ci ildә bir qala, 
sәngәr, sığınaq vә qәrargah saldırdı.  

…Bundan sonra Pәnahәli xan düşündü ki, 
mәn tәzәbinә bir adamam… Mәn gәrәk möh-
kәm bir yerdә mәskәn vә mәnzil salam. …Buna 
görә dә o, gәlib bir tәpәnin әtәyindә, Şahbulaq 
adı ilә mәşhur olan Tәmәkütdә bir qala bina et-
di. Daş vә әhәngdәn mәscidlәr, evlәr, çarsu (ba-
zar) vә hamamlar tikdirdi. Bu işlәri 1165-ci ildә 
bitirәrәk oranı özünә mәskәn etdi” [3, s.37-38]. 

Mühüm tarixi salnamә olan “Qarabağna-
mә”dәn aydın olur ki, Pәnahәli xan 2 yanvar 
1748-ci ildә Şuşa şәhәrinin salınmasına başla-
mışdır. Sonra o, 1750-1752-ci illәrdә Şuşada 
zәruri şәhәrsalma işlәrini tamamlamışdır. 

Mirzә Camal Cavanşir Qarabağinin “Qara-
bağ tarixi”, Әhmәd bәy Cavanşirin “Qarabağ 
xanlığının siyasi vәziyyәtinә dair”, Mirzә Yusif 
Qarabağinin “Tarixi-Safi”, Rzaqulu xan Mirzә 
Mehdi-Xәzaninin “Kitabi-tarixi Qarabağ”, Rza-
qulu xan Mirzә Camal oğlunun “Pәnah xan vә 
İbrahim xanın Qarabağda hakimiyyәtlәri vә o 
zamanın hadisәlәri”, Mirzә Rәhim Pәnahın 
“Tarixi-cәdidi-Qarabağ”, Baharlının “Әhvalati- 
Qarabağ”, Hәsәn Әlizadәnin “Şuşa şәhәrinin 
tarixi”, Hәsәnәli Qaradağinin “Qarabağ vilayә-
tinin qәdim vә cәdid keyfiyyәt vә övzaları” adı 

ilә tanınan mәşhur “Qarabağnamә”lәr silsilәsi 
Qarabağın qәdim Azәrbaycan әrazilәri olduğu-
nu tәsdiq edәn mühüm tarix vә әdәbiyyat kitab-
larıdır.  

Mir Möhsün Nәvvabın (1833-1918) tәzkirә-
çilik fәaliyyәti vә vәtәnpәrvәrlik nümunәsi yeni 
nәsillәr üçün әsl ibrәtamiz dәrslәrdir. Onun 
yazdığı “1905-1906-cı illәrdә ermәni-müsәl-
man davası” kitabı XX әsrin әvvәllәrindә ermә-
nilәrin Qarabağda vә onun әtraf bölgәlәrindә 
törәtdiklәri vәhşiliklәri, apardıqları talançılıq vә 
dağıdıcılıq fәaliyyәtini real şәkildә әks etdirәn 
qiymәtli salnamәdir.  

Mir Möhsün Nәvvabın hazırladığı “Tәzkire-
yi-Nәvvab” toplusunda Qarabağdan çıxmış 
yüzdәn çox şairin hәyatı vә yaradıcılığı haqqın-
da mәlumatlar öz әksini tapmışdır. Nәvvabın 
“Kifayәtül-әtfal” dәrsliyi vә “Nәsihәtnamә” 
әsәri XX әsrin axırlarında milli maarifçilik hә-
rәkatına tәkan vermişdir. O, musiqişünas vә 
rәssam kimi dә Qarabağın tarixindә iz burax-
mışdır.  

Qarabağın Azәrbaycan әdәbiyyatına bәxş et-
diyi görkәmli yazıçılardan biri dә Nәcәf bәy 
Vәzirovdur. Şuşa şәhәrindә dünyaya gәlmiş 
Nәcәf bәy Vәzirov (1854-1926) burada ilk tәh-
silini aldıqdan sonra Bakıda Realnı Gimnaziya-
nı bitirmişdir. O, 1874-1879-cu illәrdә Moskva-
da Petrovski-Razumovski Akademiyasında 
oxumuş, ali tәhsil aldıqdan sonra Dilican dәrә-
sindә meşәbәyi vәzifәsindә çalışmışdır.  

Nәcәf bәy Vәzirov 1896-ci ildә yazılmış 
“Müsibәti-Fәxrәddin” әsәri ilә Azәrbaycan әdә-
biyyatında faciә janrında yaradılan ilk әsәrin 
müәllifi olmaq şansı qazanmışdır. O, bir yazıçı 
kimi maarifçi realizm әdәbi cәbhәsini tәmsil et-
mişdir. Yaradıcılığında dramaturgiyaya üstün-
lük verәn Nәcәf bәy Vәzirovun “Daldan atılan 
daş topuğa dәyәr”, “Sonrakı peşimançılıq fayda 
vermәz”, “Adı var, özü yox”, “Yağışdan çıxdıq, 
yağmura düşdük”, “Pәhlәvani-zәmanә”, “Pul 
düşgünü Hacı Fәrәc” pyeslәrindә dövrünü әxla-
qi-mәnәvi vә maarifçi mәsәlәlәri diqqәt mәrkә-
zinә çәkilmişdir. Yazıçı-dramaturq yaşadığı cә-
miyyәti islah etmәk yolu ilә dәyişdirmәk ideya-
sı yollarında qәlәm çalmışdır. “Tәzә әsrin ibti-
dası” pyesindә yeni qurulmuş sovet hakimiyyә-
tinә müәyyәn ümid notları ifadә olunmuşdur. 
Dram әsәrlәri Azәrbaycan teatrlarında uğurla 

tamaşaya qoyulmuşdur. Nәcәf bәy Vәzirovun 
müasirlәri tәrәfindәn әsәrlәri “milli mәişәtimi-
zin güzgüsü” kimi yüksәk qiymәtlәndirilmişdir.  

Böyük ictimai xadim vә dahi sәnәtkar Üze-
yir Hacıbәyov (1885-1948) Azәrbaycan incәsә-
nәtinin әfsanәsidir. Uşaqlıq vә mәktәb illәri Şu-
şa şәhәrindә keçәn Üzeyir Hacıbәyov Qori Mü-
әllimlәr Seminariyasını bitirmiş, әvvәl Hadrut-
da, sonra isә Bakı şәhәrindә müәllimlik etmiş-
dir. 

Üzeyir Hacıbәyovun 1908-ci ildә Bakıda ta-
maşaya qoyulmuş mәşhur “Leyli vә Mәcnun” 
operası nәinki Azәrbaycanda, bütövlükdә türk-
müsәlman dünyasında bu janrda meydana çıx-
mış birinci ölmәz sәnәt әsәridir.  

Azәrbaycan Xalq Cümhuriyyәtinin dövlәt 
mәtbuat orqanı olan “Azәrbaycan” qәzetinin 
baş redaktoru kimi dә o, ölkәmizdә milli döv-
lәtçilik ideyalarının daha da möhkәmlәndiril-
mәsi yollarında şәrәflә xidmәt göstәrmişdir. 

Üzeyir Hacıbәyovun “Koroğlu” operası 
Azәrbaycan milli mәdәniyyәtinin qәhrәmanlıq 
üvertürasıdır. Böyük sәnәtkarın “Arşın mal 
alan” operettası әsasında çәkilmiş eyniadlı 
Azәrbaycan filmi dünya kino sәnәtinin ulduzla-
rındandır. “Mәşәdi İbad” musiqili komediyası 
Azәrbaycan milli-mәnәvi varlığının reallıqlarını 
yaşadan parlaq sәnәt nümunәsidir. 

Üzeyir Hacıbәyov – Azәrbaycan professio-
nal musiqi mәktәbinin banisidir.  

Üzeyir Hacıbәyovun yaratdığı Azәrbaycan 
Milli Konservatoriyası qüdrәtli sәnәtkarlar yeti-
rәn böyük elm vә tәhsil mәbәdidir. O, “Azәr-
baycan xalq musiqisinin әsasları”nı işlәyib ha-
zırlamaqla, milli musiqi mәdәniyyәtinin inkişa-
fına müstәqil bir Akademiya qәdәr xidmәt gös-
tәrmişdir.  

Görkәmli ictimai xadim vә böyük bәstәkar 
Üzeyir Hacıbәyov 1945-ci ildә Milli Elmlәr 
Akademiyasına ilk seçilmiş akademiklәrdәn bi-
ri olmuş, Azәrbaycan elminin inkişafı yolların-
da da diqqәtәlayiq addımlar atmışdır. “Azәr-
baycan xalq musiqisinin әsasları” monoqrafiya-
sı ilә o milli musiqişünaslıq elminin inkişafına 
bir akademiya qәdәr xidmәt göstәrmişdir.  

Әbdürrәhim bәy Haqverdiyev (1870-1933) 
Azәrbaycan әdәbiyyatında realist-satirik nәsrin 
әsas yaradıcılarındandır. O, hәlә Şuşa şәhәrin-
dәki realnı mәktәbin şagirdi ikәn burada müәl-

 12 Filologiya vә Sәnәtşünaslıq, 2021, № 1



Azәrbaycan Milli Elmlәr Akademiyası 

limlәrin vә müdavimlәrin göstәrdiklәri tamaşa-
sına baxaraq bәdii yaradıcılığa hәvәs göstәrmiş-
dir. Böyük demokrat yazıçı Cәlil Mәmmәdqu-
luzadәnin (1869-1932) başçılıq etdiyi “Molla 
Nәsrәddin” әdәbi cәbhәsinin inkişaf etdirilmә-
sindә böyük xidmәtlәri olan Әbdürrәhim bәy 
Haqverdiyev bәdii nәsr, dramaturgiya vә satirik 
publisistika sahәlәrindә yaratdığı әsәrlәri ilә 
Azәrbaycan әdәbiyyatını daha da zәnginlәşdir-
mişdir. Azәrbaycan әdәbiyyatında faciә janrın-
da yazılmış ilk әsәrlәrini, “Dağılan tifaq” vә 
“Bәxtsiz cavan” faciәlәrini, birinci masal-dram 
olan “Pәri cadu” pyesini, “Marallarım” adlı 
mәşhur satirik publisistika silsilәsini, ilk tarixi 
dramlardan biri sayılan “Ağa Mәhәmmәd şah 
Qacar” dramını yazmaqla, әdәbiyyatımıza mü-
hüm yeniliklәr gәtirmişdir. Әbdürrәhim bәy 
Haqverdiyevin “Şeyx Şәban”, “Mirzә Sәfәr”, 
“Bomba” hekayәlәri Azәrbaycan hekayәçiliyi-
nin şedevrlәrindәndir. 

Yazıçı vә ictimai xadim Әbdürrәhim bәy 
Haqverdiyev Azәrbaycanda latın әlifbasına 
keçid hәrәkatına rәhbәrlik edәn böyük maarifçi 
ziyalılardan biri idi. O, 1928-ci ildә Әmәkdar 
incәsәnәt xadimi fәxri adına layiq görülәn ilk 
yazıçı olmuşdur.  

Süleyman Sani Axundov (1875-1939) Azәr-
baycan maarifçi-realist әdәbiyyatının yaradıcı-
ları sırasında görkәmli yer tutur. O, Şuşa şәhә-
rindә doğulmuş, burada ibtidai mәktәbә getmiş, 
sonra dayısı, Qori Müәllimlәr Seminariyasının 
müәllimi Sәfәrәlibәy Vәlibәyovun (1863- 1902) 
vasitәsi ilә Qafqazda mәşhur olan bu tәhsil mü-
әssisәsinin nәzdindә açılmış ibtidai mәktәbi bi-
tirmiş vә seminariyada tәhsilini davam etdirә-
rәk müәllimlik ixtisası qazanmışdır. Bakı şәhә-
rindә müәllimlik fәaliyyәtinә başlamış, sonra 
isә yazıçının öz adı ilә tanınan Süleyman Sani 
Axundov nümunә mәktәbini yaratmışdır.  

XX әsrin әvvәllәri Azәrbaycan maarifçi-rea-
list әdәbiyyatının inkişafında Süleyman Sani 
Axundovun dram vә nәsr әsәrlәri xüsusi yer tu-
tur. “Qorxulu nağılları” hekayәlәr silsilәsi 
Azәrbaycan uşaq nәsrinin qızıl fonduna daxil 
olan әsәrlәrdir. Mәşhur “Qaraca qız” hekayәsi 
Süleyman Sani Axundova böyük şöhrәt qazan-
dırmışdır.  

Yusif Vәzir Çәmәnzәminli (1887-1943) ilk 
tәhsilini әvvәl Şuşa şәhәrindә Molla Mehdinin 

mәktәbindә, sonra isә Bakı realnı mәktәbindә 
almış, 1915-ci ildә Kiyev Universitetinin hüquq 
fakültәsindәn mәzun olmuşdur. Yusif Vәzir Çә-
mәnzәminlinin “Qan içindә” romanında Qara-
bağ xanlığının ictimai-siyasi vәziyyәti vә Molla 
Pәnah Vaqifin hәyatı geniş şәkildә tәsvir edil-
mişdir. “Qan içindә” romanında Qarabağ xanlı-
ğının “İki od arasında”, Rusiya vә İran arasında 
seçim etmәk kimi çәtin vә mürәkkәb bir dövrü-
nün mürәkkәb hadisәlәri öz әksini tapmışdır. 
Bütövlükdә “Qan içindә” romanı Azәrbaycan 
yazılı әdәbiyyatının mükәmmәl bir Qarabağna-
mә”si kimi dә mühüm әhәmiyyәtә malikdir. 
“Qızlar bulağı”, “Studentlәr” romanları vә he-
kayәlәri Azәrbaycan tarixi reallıqlarını vә milli-
mәnәvi varlığını әks etdirәn bәnzәrsiz әsәrlәr-
dir.  

Görkәmli tәnqidçi vә әdәbiyyatşünas Firidun 
bәy Köçәrli (1863-1920) Azәrbaycan әdәbiy-
yatşünaslıq elmi mәktәbinin banisidir. Onun 
“Azәrbaycan әdәbiyyatı tarixi materialları” ad-
lanan ikicildlik elmi әsәri birinci sistemli әdә-
biyyat tariximizdir. Bu kitabda Azәrbaycanın 
digәr bölgәlәri ilә yanaşı, Qarabağ әdәbi mühi-
tinә dә xüsusi bir bölmә hәsr edilmişdir.  

Firidun bәy Köçәrli Qori Müәllimlәr Semi-
nariyasının Azәrbaycan şöbәsinin rәhbәri kimi 
azәrbaycanlı gәnclәrin tәhsil almaları sahәsindә 
böyük xidmәtlәr göstәrmişdir. Onun 1917-ci il-
dә tәsis etdiyi Qazax Müәllimlәr Seminariyası 
Azәrbaycanda ixtisaslı pedaqoji kadrlar hazırla-
yan birinci tәhsil müәssisәsi idi.  

Sovet hakimiyyәti illәrindә görkәmli dövlәt 
xadimi Heydәr Әliyevin uzaqgörәn siyasәti nә-
ticәsindә Azәrbaycanın hәr yerindә olduğu ki-
mi, Qarabağda da milli әdәbiyyat vә incәsәnәt 
inkişaf etdirilmişdir. Hәmidә xanım Mәmmәd-
quluzadә, Әlfi Qasımov, Teymur Elçin, Qasım 
Qasımzadә, Famil Mehdi, Cәmil Әlibәyov, İb-
rahim Kәbirli, İsi Mәlikzadә, Mәcid Şamxalov, 
Әşrәf Veysәlli, Әnvәr Rza, Cәlal Bәrgüşad, El-
dar Baxış, Әbülfәz Misiroğlu, Hüseyn Kurdoğ-
lu, Әhmәd Elbrus, Әjdәr Fәrzәli, Faiq Dәrga-
hov, Mәtlәb Misir, Ramiz Mәmmәdzadә, Ca-
hangir Gözәlov, Oqtay Salamzadә, Bәhmәn 
Vәtәnoğlu vә başqaları kimi Qarabağdan çıx-
mış şair vә yazıçılar Azәrbaycan әdәbiyyatının 
inkişafına uğurla xidmәt etmişlәr.  

Azәrbaycan Respublikasının Prezidenti İl-
ham Әliyevin qayğısı ilә müstәqillik dövründә 
Qarabağın işğal edilmәmiş әrazilәrindә әn müa-
sir muğam mәrkәzlәri yaradılmış, Azәrbaycan 
Yazıçılar Birliyinin Qarabağ Bölmәsi fәaliyyәtә 
başlamışdır. 

Hazırda Ramiz Rövşәn, Aqil Abbas, Әnvәr 
Әhmәd, Yasif Nәsirli, Vaqif Bәhmәnli, Cahan-
gir Mәmmәdәli, Rәşad Mәcid, Vaqif Bayatlı 
Odәr, Bәxtiyar Sadıqov, Çingiz Әlioğlu, Mus-
tafa Çәmәnli, Elçin İskәndәrzadә, Elçin Hü-
seynbәyli, Әli Әmirli, İntiqam Qasımzadә, Qu-
lu Ağsәs, Eldar İbrahim, Әbülfәz Mәdәtoğlu, 
Şәrif Ağayar, Elçin Mehrәliyev, Әlәmdar Cab-
barlı, Adil Cәmil, Zakir Fәxri, Әlövsәt Ağala-
rov, Әlәmdar Quluzadә, Umud Rәhimoğlu, Qә-
şәm İlqar vә başqaları müstәqillik dövrü Azәr-
baycan әdәbiyyatının inkişafı yollarında qәlәm 
çalmaqla davam edirlәr. Şair vә yazıçılarımız 
Azәrbaycan hәyatının digәr sahәlәri ilә yanaşı, 
Qarabağ mövzusunda da tәsirli vә әhәmiyyәtli 
bәdii әsәrlәr yazmışlar. Son onilliklәrdә Qara-
bağ mәsәlәsi Azәrbaycan әdәbiyyatının baş 
mövzusuna çevrilmişdir. Qarabağ mövzusunda 
yazılmış әn yaxşı әsәrlәr Azәrbaycan Respubli-
kasının әrazi bütövlüyünә vә torpaqlarımızın iş-
ğaldan azad edilmәsi uğrunda mübarizәyә tәkan 
vermiş, gәnc nәslin vәtәnpәrvәrlik tәrbiyәsinә 
güclü tәsir göstәrmişdir. Filologiya elmlәri dok-
toru Mәrziyә Nәcәfovanın “Müasir Azәrbaycan 
poeziyasında Qarabağ” adlı monoqrafiyasında 
(2019) tәdqiq vә tәhlil edilәrәk elmi cәhәtdәn 
qiymәtlәndirilmişdir. Azәrbaycan Yazıçılar 
Birliyi Qarabağ Bölgәsinin sәdri, şair Әnvәr 
Әhmәdin aşağıdakı şeiri torpaqlarımız işğaldan 
azad edilәnә qәdәrki әdәbiyyatda Qarabağ 
mövzusunun әsas qayәsini dolğun şәkildә әks 
etdirir: 

 
Әgәr döyüş “Cәngi”n çalınmayıbsa, 
Әgәr Qәsri-Şuşan alınmayıbsa, 
Azad olmayıbsa әsir qız-gәlin, 
Әgәr ucalmırsa qeyrәt heykәlin, 
Bu qılınc qınında pas ata bilmәz! 
 
Qardaş, Qarabağsız ruhumuz yandı, 
İçәk Qöyçә andı, Zәngәzur andı, 

Qәlәbә tarixin yazılmayıbsa,  
Düşmәnin mәzarı qazılmayıbsa, 
Bu qılınc qınında pas ata bilmәz!  

 
Qalib Ali Baş Komandan İlham Әliyevin 

Qarabağın ermәni işğalçılarından azad edilmәsi 
kimi misilsiz tarixi missiyanı uğurla hәyata ke-
çirmәsi Azәrbaycanın çoxәsrlik tarixinin әn şә-
rәfli sәhifәsidir. 

Möhtәrәm Prezidentimizin rәhbәrliyi ilә hә-
yata keçirilmәsinә start verilmiş Böyük Qayıdış 
hәrәkatı Azәrbaycan Respublikasının әrazi bü-
tövlüyünün tәmin edilmәsinә vә Qarabağda hә-
yatın yenidәn qurulmasına tam tәminat verir. 

Qarabağ Zәfәri Azәrbaycan әdәbiyyatında 
yüksәk sәviyyәdә qiymәtlәndirilmiş vә obrazlı 
şәkildә mәnalandırılmışdır. Azәrbaycan Res-
publikasının Prezidenti İlham Әliyevin 2021-ci 
ilin Novruz Bayramında Şuşada, Cıdır Düzündә 
yandırılan tonqalın önündә Azәrbaycan xalqına 
etdiyi mühüm tarixi әhәmiyyәtә malik olan tәb-
rikin fonunda müasir әdәbiyyatın Qarabağ Zә-
fәrinә poetik münasibәti aşağıdakı kimi ümumi-
lәşdirilir:  

 
Cıdır düzündә Novruz tonqalı –  
Otuz illik hәsrәtin 
Alışan dili, 
Vaqifin dağıdılmış mәqbәrәsinin 
Danışan dili. 
Şuşanın yenidәn açılan  
Xarıbülbülü, 
Cıdır düzünün 
Qardәlәni – Novruzgülü. 
Cıdır düzü –  
Qarabağın Çәnlibelı, 
Cıdır düzündә Novruz tonqalı –  
Zәfәr ilinin  
Yanardağ mәşәli! 
Qarabağın bundan sonrakı gәlhagәli. 
Start verilmiş 
Böyük Qayıdış ili! 
Qalib Ali Baş Komandanın 
Dәmir Yumruq Әli! 
Azәrbaycan ölkәsinin işıqlandırılmış  

bütövlük heykәli! 

Nәticә / Conclusion 
 

Azәrbaycanın qәdim diyarı vә ayrılmaz üzvi 
tәrkib hissәsi olan Qarabağ işğaldan azad edil-
dikdәn sonra burada Böyük Qayıdışın, regionda 
yeni hәyatın başlanması әdәbiyyatın da qarşısı-
na yeni vәzifәlәr qoyur. Prezident İlham Әliye-
vin iradәsi ilә әn yaxın zamanda Şuşa dünyanın 
әn gözәl şәhәrlәrindәn birinә çevrilәcәkdir. Heç 
şübhәsiz, bundan sonra Qarabağda hәyatın di-
gәr sahәlәri ilә yanaşı, әdәbi-mәdәni mühit dә 
böyük sürәtlә inkişaf etdirilәcәkdir. 

Qarabağın rәmzi hesab edilәn Cıdır Düzün-
dә böyük uğurla keçirilәn Xarı bülbül musiqi 
festivalı mühüm tarixi әhәmiyyәtә malik olan 
mәdәniyyәt hadisәsi olmaqdan başqa, hәm dә 
Azәrbaycanın qazandığı Zәfәrin möhtәşәm tәn-
tәnәsi olmuşdur. 

Azәrbaycanın әrazi bütövlüyünün tәmin 
edilmәsi, Qarabağın işğaldan azad olunması vә 
regionda yeni hәyatın başlanması yazıçı vә şair-
lәr üçün yeni mövzulara yol açacaqdır. 

Резюме. В статье говорится о литературно-исторических традициях и известных творческих 
личностях Карабаха – одного из незыблемых регионов Азербайджана. На конкретных фактах 
исследований азербайджанских археологов и топонимов Карабаха, связанных с образцами 
устного народного творчества, доказана их национальная присущность не только Нагорному 
Карабаху, но и широкой равнинной и горной территорий всего Карабаха.  
 В статье также подчёркивается тот факт, что стихотворение великого азербайджанского 
поэта Низами Гянджеви «Воспевание Барды» в широком смысле является воспеванием всего 
«прекрасного Карабаха». 
В статье также приведены обширные сведения о Молла Панах Вагифе, славившем природу 
своей Родины красоту родного края, об одном из основоположников азербайджанской 
сатирико-реалистической литературы Гасум бек Закире, поэтессе «Хан гызы» Хуршид Бану 
Натаван,  Баба бек Шакире, заслужившем известность в Карабахе своими сатирическими 
стихами, основоположнике профессиональной музыкальной школы Узеире Гаджибекове, 
писателях Наджаф беке Везирове, Юсиф Везире Чеменземинли, Абдуррагим беке Хагвер-
диеве и других знаменитых личностях. 
Ключевые слова: Карабах, Азых, Таглар, Молла Панах Вагиф, «Маджлиси-унс», 
«Маджлиси ферамушан» 

